
 پێشەکی

وێستگەكانی ژیاندا، بەڵام ئەم ئەگەرچی ئەدەب و زمان ڕوانینی خۆی هەیە لە بەرجەستەكردنی دیمەن و 
ە یە، بەڵكو بەشێوەیەك لە شێوەكان ئەم ڕاستییبەرجەستەكردنە نەك هەر مانای دابڕانی ژیان و ئەدەب نی

دوپات دەكاتەوە. كە پەیوەندییەكی بەتین و پێكەوەگرێدراو هەیە لەنێوان ژیان و ئەدەبدا لە هەناوی ئەم 
ر، پانتاییەكی زۆریان لە ڕوبەری ئەدەب گرتوەتەوە. هەروەها هۆكاری پەیوەندیەدا، بابەتە جیاوازەكانی كولتو

عری كوردیدا، وامان بەباش یونكردنەوەی ڕادەی ئامادەیی كولتور لە شڕهەڵبژاردنی ئەم بابەتە لە پێناو 
ە، ێك لەم بابەتە بدەینەوڕع و پیرەمێرد( ئاویزانی لە ژێر ناونیشانی )ڕەنگدانەوەی كولتور لە شیعرەكانی قان

لەلایەكی تریشەوە هێندەی ئێمە ئاگادارین لە نێو ڕەخنەی ئەدەبی كوردیدا لە ئاستە ئەكادیمیەكەیدا گرنگییەكی 
بەتە ئەم بابەتە گرنگی و بایەخی زۆری هەیە بەوەی ئەم ڵزور بەم لانەی كولتور و شیعر  نەدراوە هە

عری شاعیرانی وەك ین بۆ دەخاتەڕو لە شلێكۆڵینەوەیە تاڕادەیەك چۆنیەتی و چەندایەتی ئامادەیی كولتورما
 ع و پیرەمێرد( دا. ی)قان

 ڕۆك:ناوه

و  بەشی یەكەم: كولتورو شیعر: کە دو تەوەرە  لەخۆدەگرێبەش پێکدێت:  لێكۆڵینەوەكە لە دو
كۆمەڵێ زانیاری كۆدەكاتەوە ئەویش چەمك و پێناسەی كولتور كە بەدو تەوەری جیاواز دەیخەینەڕو 

وی فەرهەنگەوە قسەی لەسەر دەكەین ئەویتریان پێناسەی کولتور ڕکولتور، كە تەنها لەیەكێكیان چەمکی 
 كە بەچەند جۆرێك پێناسەكراوەو ڕونكراوەتەوە.

ع و پیرەمێرد بەپێی  ئامادەبونی بابەتە یەكانی قانیبەشی دوەم: پێكهاتوە لەخستنەڕوی نمونە شعری
دڵداری(.  ،ئەفسانە ،دابونەریت ،ئاین ،تین لە )پەندی پێشینانزیاتر بری یەكاندا كە.یەكان لە دەقە شعریكولتوری

 لەكۆتاییدا ئەنجامی لێكۆڵینەوە كە لە چەند خاڵێكدا خراوەتەڕو.

 ر و شیعر:کولتو بەشی یەکەم:

 رچەمكی كولتوتەوەری یەكەم: 

 ی زمانەوە ولە ڕ .1
لەم چەمكە بدەین. بەر لە تاوتوێكردنی چەمكی كولتور، پێمان باشە لەڕوی زمانەوە سەرنجێك 

سەرەتا گەر سەرنج بدەین، لە زمانی كوردیدا كولتور بە مانای )تورەگەیەكی بچكۆلانەیە، كە كلی هاڕاوەی 
بەڵام  ،(. هەروەها بەمانایەكی تریش دێت هەر لەزمانی كوردی٦١٩: ١٣٨٧تێدەكرێت( )هەژار موكریانی: 

هاتوە. هەروەها لەكۆڕی  (٦٦٥: ١٣٨٧كریانی: )هەژار مو لەچەند ناوچەیەك كولتور بەمانای )سورمەدان(

( ٧٧: ٢٠٠٦چاندن( بەرامبەری ئینگلیزی( )لیژنەی كۆڕ:  -ڕۆشنبیری -زانیاری كوردستانیش چەمكی )كولتور
ربیشدا بەرامبەر كولتور )تراث( بەكارهاتوە، هەروەكو لەزمانی عەرەبیدا وشەی )تراث( ەهاتوە. لەزمانی ع

 -وارث-ەگەنجینەی مێژوی میللەتێك، ئەم وشەیە )تراث( لە چاوگی كاری )ورثبەكاردێت بۆ دەلالەتكردن ل
لەزمانی عەرەبیدا بەمانای جێگرەوە  (، كە١٨٩میرات(ەوە وشەی )تراث(یش هاتۆتەكایەوە. )ابن المنظور: ؟: 

كەسەی كە پاشماوە كۆنەكەی بۆ جێدەمێنێ. )وشەی كولتور لەزمانی ئەڵمانی و فەرەنسی و  یاخود ئەو
( و ٤٤١: ٢٠٠٤( وەرگیراوە. )البحلبكی: cultureوشەی لاتینی ) ەلچەر( لە زمانی ئینگلیزیدا لەبنەڕەتدا لە)ك

(دا بەم شێوەیە باسكراوە كە لە زمانی 13: ٢٠٠٥لە فەرهەنگی گیرفانی ئۆکسفۆرد )سەلام ناوخۆش: 
، ( ڕۆشنبیریcultureوشەی )شارستانی و لەبەرامبەر –( ڕۆشنبیری cultureئینگلیزیدا لە بەرانبەر )وشەی 

( ئەگەرچی لە culture( بەكارهاتوە. لە بەرامبەر وشەی )١١٣: ٢٠٠٥شارستانی( )ناوخۆش:  ،ڕوناكبیری
( تێكەڵاوی هەیە و زۆرجار heritage( و )cultureهەندێك سەرچاوەی ئینگلیزی و عەرەبی لەنێوان وشەی )

 -هاتوە، بەڵام لەفەرهەنگدا بەرامبەر وشەی تراث ( بەكارcultureوەی )ا( )تراث( زارheritageلەبڕی )
( بۆ بەكارهاتوە، Tradition or Legacy( یان )heritage( و لە فەڕەنسی )heritageكولتور. لە ئینگلیزی )

( بەكارهاتوە. لە زمانی Culture or Educationلە بەرامبەر وشەی )ثقافە(یش لە ئینگلیزی و فەرەنسیدا )
ی كولتور بەكاردێت، وشەی )فەرهەنگ( لەزمانی فارسی )دەری(دا مێژویەكی ر)فەرهەنگ( لەبفارسیدا وشەی 

یە كۆنەكاندا بەتایبەتی تا سەدەی حەوتەمی كۆچی یعری و نوسراوە فارسیلە زۆرێك لە دەقە ش ،كۆنی هەیە
بەرچاودەكەوێت دەبینرێت، دوای ئەم سەدەیە وشەی فەرهەنگ لە دەقە ئەدەبییەكاندا بەكارنابرێ یان كەمتر 

 (.٩٧ چونكە سەدان وشەی دیكەی عەرەبی جێیان دەگرنەوە. )ئاشوری:

دواتریش وشەی )فەرهەنگ( لەڕێگای هندستانەوە دێتە نێو زمانی فارسی و مانایەكی 
-١٣١٣بەڵام یەكگرتنەوەی فەرهەنگستانی ئێران لەساڵی  ،بەخۆوەدەگرێت، واتە كتێبی وشەكان یان قاموس

یدا بەسەرهاتێكی نوێ بۆ وشەی كولتوری دیاریكرد، وشەی فەرهەنگستان بە گۆڕینی ی كۆچی هەتاو١٣١٤
)وەزارەتی مەعاریف( بۆ وەزارەتی فەرهەنگ توانی وشەی فەرهەنگی بگەڕێنێنێتەوە سەر مانا ڕەسەنەكەی، 

( لە زمانی Educationو ئەو وشەیە دێرینە وەك هاوتای وشەی ) لەزمانی پەهلەوی و فارسی )دەری(دا
 (.٩٨ـ٩٧ارسیدا سەرلەنوێ ڕەواجی پەیداكردەوە( )ئاشوری: ف

 ر:وپێناسەی کولت .2
سەرچاوكانی بواری كولتور و كۆمەڵناسی لە دیدو دەربڕینی جیاوازەوە هەوڵی ناساندنی ئەم 
چەمكەیان داوە، لە زمانی كوردیدا )كولتور( لە سەرەتادا بەمانای كێڵانی زەوی و گەشەكردنی ڕوەك و 

اردەهات، بەدرێژایی هەردو سەردەمی فەرمانڕەوایی گریكەكان و ڕۆمانییەكان ئەم وشەیە گیانداران بەك
مانای كێڵان و چاندنی زەوی دەگەیاند. هەروەها لە ڕوانگەیەكیتر و بەجۆرێكیتر، پێناسەی كولتور دەكەن و 

دنەوەو گەڕان و دەڵێن كولتور )بریتییە لە زانینی چۆنیەتی بونی مرۆڤ بە خاوەنی زانیاری بە هەمو شیكر
لێكدانەوەی ڕۆژانەی خۆی لە بارەڕێكخستنی باوەڕو بۆچونەكانی خۆی بەكاریدەهێنێ، بۆ ئەوەی نامۆ نەبێ  

((. گرینگی مرۆڤ لەوەدایە كە بتوانێ لە ڕێگەی Worth ough:1983 :211بەو كۆمەڵەی تێیدا دەژی( 
خۆی و هەم ئەو كۆمەڵگەیەش تێیدا دەژی تاوەكو هەم بۆ ،زانیارییەكانی كە هەیەتی ڕۆژانە بەكاریانبێنێ

زانیاریانە بەكاربێنێ وەك خۆراكێكی ژیانی تاوەكو لە ڕێگەیەوە هەر كۆسپ و تەگەرەیەكی  بتوانێ ئەو
كەوتەبەر پێ زۆر بە ئاسانی زاڵبێت بەسەریاندا. كولتور پانتاییەكی زۆر دەگرێتەوەو دەوڵەمەندە بە 

تی پێیەتی بە هەمو بوارەكانیەوە. ئەوەی تێبینی دەكرێت لە پێناسەی بەرهەمەكانی، بۆیە هەمو كۆمەڵگە پێویس
كۆمەڵناسیدا كە لەلایەن  كۆمەڵناسەكان كولتور پەیوەستە بە چەمكی ڕۆشنبیری و كۆمەڵگە دەبێتە ناوەندی 

دەگوازرێنەوەو  ،كار، یان زەمینەی جوڵاو كە بەها كولتورییەكان جموجۆڵی خۆی تێدا ئەنجام دەدەن
لێرەدا كولتور )كۆمەڵێك هەڵسوكەوتی كۆمەڵایەتی ئامانجی پاراستنی هەندێك  ەجێگیردەبن، دەبخشرێت وات

ئەم پێوەرو بەهایانەش واتای بەردەوامی ڕابردویەكی  ،و ڕەهەندی ڕەفتارییە لە هزری تاكەكاندا پێوەر
        (. ٣٩٦: ٢٠٠٠ڕاستەقینەیان وێناكراو دەگەیەنن( )مارسنال: 

لەم پێناسەیەدا هەر بەمەبەستی پاراستنی كولتورو كۆمەڵێ لە ڕەفتارەكانی باوك و باپیرانەوە بۆ  ئەوەی   
و هەڵسوكەوتی نەوەكان هەمان ڕەفتار نیشان دەدەن، بۆیە  ،نەوەی دوای خۆیان سودی لێوەربگرن

باس لەوە دەكەن كە كۆمەڵێك  دەناسرێنەوە بەم نەتەوەیە بە هۆی كولتورەوە، بەڵام لەلایەكی تریشەوە
خاسڵەتە، بەهای جۆراوجۆر لە چوارچێوەیەكدا وێنە و نمای كۆمەڵگامان بۆ دەكێشن، لەنێو ئەم وێنەیەشدا 

 سیمای ڕەنگە جیاوازەكان و گروپە كۆمەڵایەتییە جیاوازەكان كێشراوە.

ستن بە گەڕانەوە لە ئەگەر ئاوڕێك بدەینەوە لەمێژو دەبینین لە هەمو بوارەكانی ژیاندا پشت دەبە
پارێزراوبێت و  ئەزمونی باب و باپیرانەوە، و كارپێكردنیان بەڕێڕەوی ژیان و تاكو نەوە لە دوای نەوە

دەكرێ ئەوەی كە لە ئیستادا نەوەكان هەڵسوكەوت دەكەن بیگەڕێننەوە بۆ سەردەمی كۆن، بێگومان ئێمەش 
ێ شوێن باوەڕیان بە كۆن نییە و هەندێكیش وەك چونكە هەند ،ناتوانین لە هەمو شوێنێك پشتی پێ ببەستین

خو و دابونەریت بەكاریدێنن هەڵسەنگاندن لەلای كەس بەكاربەری هەڵسوكەوتەكەوە  ڕوماڵ دەكرێت، 
كولتوری كە باس لە چینەكانی ناو كۆمەڵگە دەكات و  هەروەها بەلای یەكێك لە تیۆرەكانی هەژمونی

ە كە تیایدا لە نێوان دەسەڵات و بەرگریدا تا جێگری ململانێ لە )گرامشی( دەڵێت: )كولتور ئەو پانتاییەی
: ٢٠٠٦ئارادایە كولتوری جەماوەری پانتایی ململانێی ئایدۆلۆژیكی نێوان چینە زاڵ و بن دەستەكانە( )بشری: 

(. لێرەدا )گرامشی( مەبەستی لە پەیوەندی نێوان هەردو چینی ناو كۆمەڵە كە بە چینایەتی دەسەڵات و ٣٢
دەستە باوە، كە هەمیشە لە ململانێدان. بەڵام ئەوەی مەبەستی ڕونی ئەم جۆرە كولتورەی جەماوەریە  ژێر

نایانەوێت بڵێت زاڵبونی چینی هەژمونی دەقاودەق بەسەر چینەكانی تر لەڕوی ئایدۆلۆژیاوە زاڵ بێت، بەڵكو 

نكە چینی دەسەڵاتدار بۆ ە وا هاتوە. تا ئەمڕۆش بەبێ دەستكاری چویبەردەوام ئەم ململانێیە خۆرسكی
بەرگریكردنیش لە دەسەڵات و مانەوەی پلە و پایەكەی هەردەم وا دەڕوانێتە چینی خوار خۆی كە هەموشت 

 كە لە دەوروبەرەكەیدا هەیە هەر خۆی بەخاوەنی دەزانێت. 

هەروەها لەلایەن ڕابەرانی قوتابخانەی )فرانكفۆرت( )كولتور بە پێشەیەكی تاكایەتی بە چەشنی 
 اندار دەخرێتە بازارەوە، لەڕێگەی كاڵاكانییەوە دەناسرێتەوە )شوناس( دەدات و كردارەكانیان دیاریدەكات(ست

هەر نەتەوەیەك یاخود دانیشتوانی هەر ناوچەیەك لە ڕێگەی  ،(. كولتور خاوەندارێتییە٣٢: ٢٠٠٦)بشری: 
موڵكی خۆیان دەزانرێ و لەلایەن  هەندێ كار و كردەوە جیادەكرێنەوە، یاخود دەناسرێنەوە كە ئەم كارە بە

كاتێ ئەم كارە وەك چالاكی ئەنجام درا دەزانن خەڵكی چ گروپێك و چ  هەمو جیهانەوە دەناسرێتەوە، هەر
فیق سابیر( ڕناوچەیەكە، لەلایەكی ترەوە بەهۆی كولتورەوە چینێك جیادەكرێتەوە لە چینێكی تر، هەروەك )

كە لە كەسایەتی و پێناسەیەك كە كۆمەڵە بە گشتی مرۆڤەكان لەبارەی كولتورەوە دەڵێت: )كولتور بەشێ
بەتایبەتی خۆیان لە ئەویتر پێ جیادەكەنەوە، كەواتە كولتور چەند هۆكاری خۆناسینە دەشێت هێندەش 

(. یەكێك لە لایەنەكانی دەرونزانی كە پەیوەست بێت بە ٣٧: ٢٠٠٨هۆكاری خۆجیاكردنەوە بێت()سابیر: 
یە، بەڵام كولتور بەهۆی تایبەتمەندی خۆی و بونی وەك خاڵی پڕشنگدار لەناو مرۆڤ جیاوازی تاكایەتی

كۆمەڵگەدا دەبینین بەهۆی خاوەندارێتی كولتورەوە چینبەچین جیاوازی دەردەخات بەهۆی تایبەتمەندی 
بەڵام دوای جیاواز دەبینرێ. لویس دەربارەی كولتور  ،كولتورەكەیەوە لەگەڵ كولتوری شوێن و ناوچەیەكیتر

ێت: )لەمانای ڕاستەقینەی خۆیدا هەمیشە بەرهەمی ئەو كەمینانە بوە كە پارێزەری نەریتە پڕ بایەخەكانن ڵدە
(. هەر هەمو نەتەوەیەك خاوەنی كولتور و ٢٣: ٢٠٠٦و بەبێ ئەوان )كەمینەكان( كولتور نامێننەوە()بشری: 

لتورە بەهۆی پارێزراویەوەیە كە دابونەریتی خۆیەتی، بەڵام مەرجی سەركەوتن و بەرەو پێش چونی ئەم كو
لەلایەن ئەو كەسانەی هەوڵی سەرکەوتن و پاراستنی کولتوریان داوە و بە گرنگیان زانیوە و شەونخونی و 
شەکەتی زۆریان بۆ کێشاوە، ئەمانە ڕێز و قەدری ئەم كولتورە دەزانن و لە ئەستۆیانە پارێزگاری لێبكەن 

 دوای نەوە بگوازرێتەوە. بۆ نەوەكانی دوای خۆیان تاوەكو نەوە لە

لەلایەنی كۆمەڵناسیەوە زاناكان پێیانوایە كە كولتور )سیستەمی ڕۆشنبیری و دابونەریتەكان 
(. كە ١٣٩دەگرێتەوە كە لە نەوەیەكەوە بۆ نەوەیەكیتر دەگوازرێتەوە لە كۆمەڵگەدا جێگیر دەبێت()مدكور: ؟: 

ازرێتەوە، وەك سیستەمێك بەردەوام نەوە بۆ بەبیروڕای كۆمەڵناسەكان وەك میراتێكی پشتاوپشت دەگو
نەوەی خۆی جێدێڵێ و دەبێت بە دابونەریتێك بەسەر ئەم كۆمەڵگەیەی كە تێیدا جێگیربوە بێ ئەوەی 
یاساكەش ببینن زۆر بە سانایی دەخرێتە سەر هەر نەوەیەكی نوێی ئەم كۆمەڵگەیە. ڕای جیاوازیش هەیە 

 و بەجۆرێك سەیری كولتور دەكەن. لەلایەن زانا كۆمەڵناسەكانەوە هەریەكە 

دوای چەندین ڕاوبۆچون لەسەر پێناسەی کولتور کە لەلایەن کۆمەڵناسانەوە کرابێت و گواستنەوەی 
پشتاوپشتی نوسینەکان، و کۆکردنەوەی چەندین زاراوە و وشەی جوانتر کە شیاوی پێناسەی کولتوربن 

تور بریتییە لە گەشتێكی ئاڵۆز لە زانست و زانیاری و لەلایەن مرۆڤناسی بەریتانی )تایلۆر( کە پێیوایە )كول
هونەر، هزر و بیروباوەڕ و یاسا و ڕێکار و دابونەریت، بەكورتی گشت ئەو فێربون و عادەتانەن كە مرۆڤێك 

(. لە ڕێڕەوی ئابوری و پەیژەكانی ژیانی ١٠٣: ٢٠٠٠وەكو ئەندامێكی كۆمەڵگە وەریدەگرێت()موحسنی: 
ەی خۆی هەبوە، هەردەم خاڵی سەرەكی ژیان بوە وەك هەریەك لە بەشەكانی تری كۆمەڵگەدا كولتور جێگ

پێویستی ژیان بۆیە لای ماركسیەكانیش چەمكی كولتور گفتوگۆی زۆری لەبارەیەوە كراوە و بەستراوەتەوە 
بە هاوكێشەی ژێرخان و سەرخانی ئابوریەوە بۆیە بەڕای ئەوان )كولتور بەری ئایدۆلۆژیایە و كولتور 

امبەر بە ژێرخانی ئابوری بەرژەوەندی چینی زاڵە و لەدوایدا تێگەیشتنی پەیوەندییەكانی بەرهەمهێنن و بەر
(. لێرەدا مەبەستی ماركسییەكان لەوەدایە كە هەرچی كولتور دەستی ١٥: ٢٠٠٦)بشریە:  ژێرخانی ئابوریە(

ەلایەن چینی سەرمایەدارەوە هەیە لە ژێرخان و سەرخانی ئابوری چونكە گەر تێگەیشتن لە كولتور نەبێت ل
 ئەوا هەردەم لەبەرژەوەندی خۆیان تەواو دەبێت. 

لێرەدا لە ڕۆشنبیری كوردیشدا زاراوەی كولتور بەمانا و تایبەتی خۆی دێت، كە هەر یەكە و لە 
 ڕوانگەیەكەوە پێناسەی كردوە و خودی وشەكەش لەلای گەلی كورد بەها و گرینگی خۆی هەیە و بە هەمو

ی ژیان سەرچاوەكەی لە كولتورەوەیە. لێرەدا بەگشتی پێناسەی كولتور دەكەین )كولتور تەنیا لایەنەكان
كۆمەڵێكی كەڵەكەبو لە دابونەریت و شێوە جیاوازەكانی ژیان نییە، بەڵكو سیستەمێكی ڕێكخراوە 

وەكو  لەڕەفتارەكانی، یان شێوەی گشتی ژیانی گروپێك یان چەند گروپێكە لە خەڵك، ڕەگەزەكانی كولتور
(. دوابەدوای گشت ٩: ٢٠١١دابونەریت و بیروباوەڕەكان هەروەها بەها دەبەخشێ()پەیمان حسن سلیم: 

پێناسەكان و ڕونكردنەوەیان لە هەمو لایەنەكان و ڕاوبۆچونی زاناكان و فەیلەسوفەکان سەبارەت بە چەمكی 
 كولتور، گرینگ و بەهای كولتور و چەند جیاوازییەكمان بۆ دەركەوت.

تور گرینگی و بەهای لە هەڵسوكەوت و ڕەفتاری مرۆڤەكانەوە دەردەكەوێت و كە بەهۆی ئەو كول
سود و وتە بەنرخانەی كە لەلایەن باوانەوە بەجێ ماوە، ئەمیش بەهۆی بەكاربردنیان نەك هەر وەكو 

لە  كۆگەیەك كەڵەكەبوبێت، ئەمەش هەر ناوچەیەك خاوەن كۆمەڵێ هەڵسوكەوتی تایبەتی خۆیەتی، )كولتور
 شوێنێكەوە بۆ شوێنێكی تر جیاوازە لەسەر ڕوی زەمین ئێمە پێویستە تایبەتمەندی فۆڕمی زمانەكە لەو

 (.٩: ٢٠١١شوێنەدا فێربین()پەیمان حسن سلیم: 

 

 



Journal of University of Raparin Vol(11).No(3) گۆڤاری زانکۆی ڕاپەڕین 
 

195 

 

 ەكاندایو دەقە شیعریێەكان لەنیریوەم: بابەتە كولتوبەشی د

ژیان و لەگەڵ ئازار و خۆشی گومان لەوەدا نییە هەردو شاعیری گەورەی کورد کە لەناو خەڵکدا 
تی بونیان پێوە یەو ناخۆشییەکانی خەڵک دەستیان بە نوسین کردوە وەک لە شیعرەکانیاندا تەواو کۆمەڵا

دیارە و هەمو ڕەهەندێکی کۆمەڵایەتی لەخۆدەگرن. شاعیران هەمیشە باسی ژیانی لادێ و چۆنیەتی 
عی شاعیر بابەتەکانی شایی و ڕەشبەڵەکی یخستنەڕوی کولتورە کوردیەکانیان دەکرد. هەوەکو چۆن قان

 هەڵگرتوە و پێرەمێردیش ئاگری نەورۆزی بە جوانترین شێوە وێنەکردوە.

 پەندی پێشینان: .1
بە بەشێكی گرینگی هەر نەتەوەیەك دادەنرێت، ئامادەییەكی بەرچاوی هەیە لە نێو بەرهەمە 

پیر و پێشینانەوە گوتراون و كەوتونەتە سەر ئەدەبیەكاندا، لە ئەنجامی بەسەرهاتی كاریگەر و تاقیكردنەوەی 
و بچوك و تاڕادەیەك بون بە بەندی دەستوری كۆمەڵایەتی و ئابوری و سیاسی و گەل و بە  زمانی گەورە

( گەر سەرنج بدەینە ٨: ١٩٧٩كەرتێكی جودا نەكراوەی ژورخانی ژیانی ماددی ڕۆڵەكانی كۆمەڵ. )شارەزا: 
ن هەریەكەو جۆرێك قسەی پێشینان بە بەشێكی بە نرخ و بایەخدار داناوە ئەدەبی فۆلكلۆری گەلان كە دەبینی

و، ئەو ئەدەبەیان بەنەمری هیشتۆتەوە و کە بوەتە مایەی لێدوان و هەڵسەنگاندن و لێكۆڵینەوەی فراوان 
لەلایەن زانایانی فۆلكلۆرەوە و هەریەكە بە جۆرێك  لێی دواوە و چەشنێك بۆی چوە لەوانە زانای ئەڵمانی 

ێ: )قسەی پێشینان چەند دەربڕینێكی ڕێكوپێك و پتەون ڵفریدریش زایلر(ە لە بارەی قسەی پێشینانەوە دە)
بە زۆری شێوەی فێركردن و ئامۆژگاری یان پێوەدیارەو خۆیان لە ڕوخسارێكی هونەریتر لە ڕوخسار و 

 ( ٨: ١٩٧٦شێوەی ئاخاوتنی ئاسایی دەنوسێنن. )شارەزا: 

ڕێنیشاندەری ئەم مرۆڤانەن کە باڕوەریان بە کولتورەکەیان هەیە، چونکە پەندی پێشینان ئەمڕۆ 
پیاوانەن کە هەمیشە وتەکانیان بونەتە وانە بۆ ژیان و خەریکی کاری باش و دورکەوتنەوەن  قسەی ئەم کەڵە

 لە وانە خراپەکانی ژیان و ڕێخۆشکاری بۆ داهاتو.

وازێک ێجوانانەی کۆن زیندو دەکەنەوە و بەشزانایان و نوسەرانی کوردیش هەڵجێنراوی ئەم بابەتە 
باس لە پەندی پێشینان دەکەن و پێناسەی بۆ دەکەن و دەڵێن: )پەندی پێشینان بریتین لە چەند وتەیەكی 
كورتی كوردی پێكەوە نوسێنراوە و ماناێكی بەرزیان تێدایە، لە زمانێكی كۆنەوە كەوتونەتە سەر زمانی 

( هەروەها سویدیەكانیش ٨: ١٩٧٦ەدەن(. )شارەزا: دیروباوەڕیان پیشان كوردی، چۆنیەتی ژیان و ڕەوش و ب
بە جۆرێكی تر باسی پەندی پێشینان دەكەن و دەڵێن: )قسەی كۆنینەی میللەت ئەوشتانە دەردەبڕن كە 

(. گومان لەوەدا نییە هەر میللەت و خاوەن كەلتور و جۆرێك ١٠: ١٩٧٦ئادەمیزاد بیری لێدەكاتەوە()شارەزا: 
بونەریتی خۆیەتی بۆیە لای عەرەبەكانیش لە بارەی پەندی پێشینانەوە باسكراوە كە نوسەر )أحمد أمین( لە دا

دەڵێت: )قسەی پێشینان )الامثال( جۆرێكە لە جۆرەكانی ئەدەب و بە وشە كورتی و مانا جوانی و ڕەوانبێژی 
 (. ١٠: ١٩٧٦لە ئاخاوتنی ئاسایی خۆی دەگرێتەوە()شارەزا: 

ن ئەزمونی ژیانی ڕابوردومان وەکو کەرەستەی شیعر بەکارهاتوە، لێرەدا چەند دەتوانین بڵێی
شاعیرێکی کورد زیاتر گرنگیان بەم بابەتانە داوە، وەکو پیرەمێردی شاعیر کە لە بارەی پەندی پێشینان و 
هەروەها مامۆستا )مسعود محمد( دەڵێت: )فۆلکلۆری کوردی هی هەمو کوردە و دڵ و دەرونی تێکرایی 

( بۆیە پیرەمێردی شاعیر ئەم پەندە دەڵێت: )کەر لە کێ کەوتوە ١٦: ١٩٧٦ڵکە دوبارە دەکاتەوە(. )شارەزا: خە
( لەلایەکیتر و لە پەندێکیتری پێشینان پیرەمێردی شاعیر ١١٧: ١٩٧٦و کوندەش لە کێ دڕاوە(. )شارەزا: 

( مەبەستی شاعیر چاوەڕوانییە تا ١٢٠: ١٩٧٦دەڵێت: )کەرە مەمرە بوهارە، کورتانەکەت لە شارە(. )شارەزا: 
ێت: )کەس بە دۆی خۆی ناڵێ ڵبگات بە مراز، ئەگەرچی لەسەر مەرگدایە. لە پەندێکی تری پیرەمێردا دە

هەمو کەسێک کار و کردە و بەرهەمی خۆی لاپەسندە و ئەگەرچی  ە( وات١٢١: ١٩٧٦ترشە( )شارەزا: 
  -ەتییە شیعر و دەڵێت:خراپیش بێت، بە خراپی لە قەڵەم نادات، بۆیە کردوی

 هیچ كەس بە دۆی خۆی نابێژێ ترشە  

 (١٢١: ١٩٧٦صۆفی دەڵێ: جێم لە عەرش و قورشە             )شارەزا: 

  -پیرەمێرد كردویەتیە شیعر دەڵێت:

 لەم زەمانەدا ڕاستیمان نەدی

 خۆمان هەڵگرین بۆ دەوری مهدی

 ئەوسا گورگ و مەڕ تێكڕا ئاو ئەخۆن

 (١٢١: ١٩٧٦ئەفسانەی كۆنی من و تۆن                        )شارەزا: ئەمە 

 -لە پەندێكیتری پێشیناندا:

 گورگەو لە پێستی مەڕ دایە         

 هەندێ لە پێستی مەڕدا وەك گورگە

 (١٢٢: ١٩٧٦هەندێكی تریش سیڵی لاورگە                )شارەزا: 

 دەدات لە كار و كردەوەیدا كەچی لە ژێرەوە خراپە دەكات.واتە خۆی لەشێوەی پیاوی باش نیشان 

 نەریت:دابو .2
دابونەریت بەشێکی گرنگی کولتوری کوردییە و هەر نەتەوەیەک خاوەنی دابونەریتی خۆیەتی و 
باوباپیرانمان ئەم نەریتەیان پاراستوە تاکو ئەمرۆکە کە لە نێو کۆمەڵگەدا کاری پێدەکرێت و بویتە پێڕەوی 

 بەشێکی دانەبڕاوی نێو کۆمەڵگە.  ونەتەزیاتر لەلایەن پیاوە گەورەکانەوە کاری پێدەکرێت و ب ژیان. ئەمەش

عی شاعیر دیاردەیەك باس دەكات كە كۆمەڵگەی كوردەواری بە هۆی بۆنەیەك یاخود كارێكی یقان
 هەرەوەزی بەچاوان و ئەویش تێكەڵاوی كوڕو كچان بوە، ئەمەش لە لادێكان باو بوە و لە سەردەمی
شاعیرانی کۆندا ڕویان داوە، كە بە هۆی ڕاپەڕاندنی كارێكی هەرەوەزی كوڕ و كچان تێكەڵاو دەبون و 
هەروەها لە بۆنە تایبەتە خۆشییەكان و نەتەوەییەکاندا وەك جەژن ڕەشبەڵەكیان دەگێڕا كە پێمان دەڵێن 

 و دەڵێ:  ئەمە جەژنە جەژنیش پێویستی بە خۆئامادەكردن هەیە و بە كوڕان و كچانی لادێ

 كوڕگەل وا دیسان ڕۆژی شادییە

 (٧٩: ٢٠١٣ع ژیان و بەرهەمی: یبەزمی هەڵپەڕكێ و دڵ ئازادی یە                    )قان

هەمویان یەكتر دەبینن لەبارەی ئارایشگە و شوێنی هەڵپەڕكێیەكە گفتوگۆ  لە پاشان كچانی لادێ
 ماڵ دەكەن بۆ ئارایشكردن، بەم شێوەیەی كە لەو دەكەن، هەروەها باسی جل لەبەركردن و دواتر ڕو لە

سەردەم باوبوە چۆن بوە و چۆن دەكرا، و پۆشینی ئەم جلە سادە و ساكارانەی كە لەو سەردەمەدا هەبوە 
بۆ شاعیران باس لە سادە و ساكاری ئارایشگە و جلوبەرگی كچان دەكا لەو سەردەمە و بەم شێوە بۆمان 

 -دەردەخاو دەڵێ:

 كچ، ڕو ئەكاتە ماڵ چرپەی گەورە 

 ئارایشت ئەكات بە لفكە و دەسماڵ

 چارەكەی خامەك، ئەكاتە كۆڵی

 (٨٠: ٢٠١٣ع ژیان و بەرهەمی: یخرخاڵ مەچەكی چەشنی سەهۆڵی                  )قان

لێرەدا هەندێ وشەی كەلوپەلی ئارایشگە دەبینین كە شاعیر بەكاریهێناوە لە شیعرەکەیدا وەكو 
دا لەكاتی خۆشی خامەك و خرخاڵ و لولە و كڵاو زەڕ پڵپڵە( كە ئەمانە لەو سەردەكەدا لەلادێ)چارەكە و 

 و شادیدا بەكارهێنراون.

بەڵام بەداخەوە ئێستا ئەو كەرەستانە باویان نەماوە، مەگەر لە مۆزەخانەكاندا مابن. شاعیریش 
زاندنەوەی ئافرەتان و جوانكاری، بەبیری خەڵكی دێنێتەوە كە هەردەم كەرەسەی كوردەواری هەبوە بۆ ڕا

دواتر شاعیر بەمە ناوەستێ دێتە سەر باسی كوڕانیش بەهەمان شێوەی كچان لەكاتی خۆشیدا كۆمەڵێ 
كەرەسە و جلی كوردەواری هەبوە كە ئەوكات دەیانپۆشی بۆ دەربڕینی خۆشی و شایی و ڕەشبەڵەك، 

جەر، دەمانجە، تەزبیح، كڵاو .... هتد( ئەم جلانە )ڕانكو چۆخە، كڵاشی هەورامی، پەستەك، كەوا، خەن :لەوانە
شتی ئاسایی بون لە كاتی خۆئامادەكردن بۆشایی و ئەوانەی كە دڵدابون بۆدیتنی یارەكەی دڵخۆش دەبو، 

 ع دەڵێت:  یبۆیە قان

 دەستەی هەرزەكار، ڕانكو چۆخە چاك

 یەك یەك كۆ ئەبن وەك شێری بێباك.  

 كڵاشی هەورامی، پەستەكی پانە

 (٨٠: ٢٠١٣ع ژیان و بەرهەمی: یپشتێن كەتان چین ڕەسمی زەمانە                 )قان

شاعیر لە شیعرەکانیدا باس لە هەرەوەزی دەکات و، چەنجە بۆ جلی کوردی و کڵاشی کوردەواری 
ڕادەکێشیت کە وەکو هێمای کولتوری کوردی هاتوە و هەروەها هەرەوەزییش کە کارێکی هەمیشەیی لادێکان 

ە ئاماژەی پێداوە و شێوازی دەرکەوتنی کوڕانی کوردی نیشان داوە کە بێجیاوازی هاوکاری یەکتریان بو
 کردوە.

 ری(:وجەژن )بۆنەیەكی كەلت

جەژن ڕۆژێكە هیچ نەبێت ئاهێك بەبەر ژیانی هەژاراندا دێنێتەوە بەڵام شاعیر لە ڕوانگەی ژیانی 
خوارەوەی كۆمەڵگە نازانێت، بەڵكو بە موڵکی هەمو خۆی و هەژارانەوە ئەم جەژنەش بە جەژنی چینی 

كۆمەڵانی گۆمەڵگە دەزانێت، وەكو لەم نمونەیە دا دیارە لە شیعری )جەژنی نەورۆزدا( باسی گۆشتی قەل و 
 هەڵمی پڵاو و بۆن و بەرامی گیپە و تامەزرۆی خۆیانمان بۆ دەكات و دەڵێ:

 جەژنت پیرۆز بێ، بە گیپەی كوڵاو

 بەهەڵمی پڵاو بە گۆشتی قەلەو،

 هێند تامەزرۆ بوین، ئێمەی دورە چێشت

 (٢٥١: ٢٠١٣ع ژیان و بەرهەمەکانی: یهێشتا نەكوڵا بو، دەنكمان نەهێشت                    )قان

مەبەست لەم شیعرەدا ئەوەیە خەڵك بەهۆی جەژنەوە ئەم خواردنانەیان دەخوارد و هێشتا 
یان نەدەكرد بكوڵێ و بۆن و بەرامی برنج و گیپە تەواوی لادێی لەبەركوڵدا بو لێیان دەخوارد چاوەڕوانی

 گرتبو.

 لایەی مناڵ:لای

وەك دابونەریتێك هەر میللەت و جۆرێك لەم لایلایەی هەیە، كە شتێكی زۆر كۆنە بۆ منداڵان كە 
كورد اڵی دبەم شێوەیە خەویان لێبكەوێنن، )لە كوردستانیش لایلایە زۆر كۆنە و كە لەدێرزەمانەوە كە من

خراونەتە ناو جۆلانەوەكە لەبەینی دو لقی داردا بۆی هەڵخراوە یاخود خراوەتە ناو بێشكەوە و، بە دەسرازەی 
بەنی ڕەنگاوڕەنگ پێچراوەتەوە هەندێ خرخاڵ و مورو و شتی ڕەنگاوڕەنگیان پێوەدەكرد و، بۆنی مێخەك 

دا دایك و باوكییان بیانباتە لای و مسك، چونكە مناڵی ئەوسا وەكو مناڵی ئێستا نەبو لەكاتی نەخۆشیی
اڵ سكی هێشابا گوڵە بەیبونیان بۆ كوڵاندوە، مناڵ گوێی دپزیشک، بەڵكو دەرمانی پیر و پیرێژنان بو، كە من

بهێشێت دوكەڵیان لە گوێی كردوە، مناڵی لەرزوتا لێهاتویان داوە بەنێكیان داوەتە دەستی، شەوانی دور و 
اوەكو بەیانی گریاوە و نوزاوەتەوە، دایكیشی بە دەم و چاوی بە اڵی گرزو برسی تددرێژی زستان من

خەوەوە بەناچاری دەستی كردوە بە لایلایە بۆ ئەوەی مناڵەكە خەوی لێبكەوێ، بە تایبەتی كە تەمەنی ئەو 
اڵە دەگەیشتە یەك ساڵ كە لە هەندێ قسە دەگەیشت ئیتر دایكی هەڕەشە و ترسی تێكەڵ دەكرد بەلایلایە دمن

و ئایشە گوێ درێژی دەكرد  ی مناڵەكە بترسێ و بێدەنگ بێت، بۆ ئەمانە باسی گورگانە شەوێبۆ ئەوە
ع و بێكەس و پیرەمێردیش یهەندێ شاعیرانی كورد بەدەم دایكانەوە لایلایەیان كردوە بە هەڵبەست، وەكو )قان

 رەمێردی شاعیر دەڵێت:      (. پی١٤ـ١٣: ٢٠٠٩بەدەم یەكێك لەم دایكانەوە ئەم لایلایەیان گردوە( )پیرەمێرد: 

 گورگانە شەوێ، گورگانە شەوێ     

 لای لایەی ئەوێ لورەی تۆی ناوێ

 ئەڵێ لە ماڵی ئێمە دوركەوێ     

 بچۆرە ماڵی )ئەبو یا بو(

 حوشترەكەی بكەیە تێشو     

 یابوەكەی بخەرە ناوچاڵی گو

 خۆی لێدە دەركە زو بە زو    

 زلەپیاو خۆرە زلە پیاو خۆرە 

 كۆرپەكەم لەگەڵ دایكیا دەست لەملە    

 (١٤ـ١٣: ٢٠٠٩مرەی تۆی ناوێ هۆگری بولبولە                      )پیرەمێرد: 

شاعیر لەسەر زاری دایكان بە )گورگە شەوێ( دەست پێدەكات و بەم شێوەیەی كە دایكان بە لایلایە 
اڵەكە دباسی گورگی كردوە كەچی دەكا و بۆ ئەوەی منبۆ مناڵەكانیان دەدوێن تاوەكو بخەون، و جا لێرەدا 

 بترسێ و بێدەنگ بێت و بخەوێت.

 ئایینی: .3
زۆرجار بۆ ئەو بابەت و نەریتە ئاینییەكان بونەتە ناوەڕۆكی شیعر و هەر شاعیرێك توانیویەتی 
لەڕێگەی ئایینەكەیەوە یاخود نەریتە ئایینەكانی خۆیان ناوەڕۆكی بەشێكی شیعرەكانیان پێ دەوڵەمەند بكەن. 

ئایینی مەسیحی كە پێغەمبەر  لەڕوی ئایینەوە جیاوازی نەریتەكان یاخود بۆنە ئایینییەكان جیاوازی هەیە لای
عیسی )د.خ( دەپەرستن ئەو بابەتانەیان كردۆتە نەریت كە لە ژیانی ئەم پێغەمبەرەدا ڕویداوە بەڵام لای 
موسڵمانان ئەوەی پەیوەندی بە پێغەمبەرانەوە هەبێت گرینگی پێدەدرێت و ئەم یادە زیندو دەكەنەوە، بۆیە 

سماعیلی )د.خ( كردۆتە ناوەڕۆكی شیعرەكەی و بۆتە ڕۆژێكی ئیشاعیری گەورە پیرەمێرد ڕوداوی پێغەمبەر 
 دڵخۆشكەر لای موسڵمانان كە جەژنی قوربانە.

زۆربەی شاعیرانیش ناوەڕۆكی شیعرەكانیان موناجات و خۆشەویستی خوا و پێغەمبەر و 
  -موعجیزەكان بوە، بۆیە لێرەدا شاعیر پیرەمێرد لەبارەی جەژنی قوربانەوە دەڵێت:

 تی اسماعیلی لە ژێر تیخ هێنایەدەر خوا حەزرە

 سالتان هەمو هەر بە جەژن و بەشادی بباتەسەر 

 ئەو جەژنە جەژنە میللەتی تیا بەشادومانی بژی 

 بۆیە بەهاری پەسندە گوڵ ومیوەی دێتەبەر  

 پێكمانەوە بێ جەژن و دڵشادی 

ئەم شیعرەی بڵاوكردۆتەوە تاسەر بێ، سەر و گەردن ئازادی )شاعیر بەبۆنەی جەژنی قوربانەوە 
 (١٣: ٢٠٠٩)پیرەمێرد: 

كە لە شیعرەكەیدا باسی گەورەیی پێغەمبەر أسماعیل )د.خ( دەكات كە لەژێر نوكی چەقۆ هێنایەدەر 
و موژدەیدا بەخەڵك ساڵ دوانزەی مانگ بیكەنە خۆشی و جەژن و هەردەم دڵ و دەرونتان لەگەڵ یەكتر 

 شاعیر لەبارەی مانگی ڕەمەزانەوە دەڵێت:باش بێت و دڵمەڕەنجێنن. پیرەمێردی 

 مانگی ڕۆژوە

 مانگی ڕۆژوە بە چلەی هاوین

 ئاگری جەهەننەم پێی ئەبێ بێ تین

 ئەوەی بە ڕۆژو ئەبورێتەوە

 دەرگای بەهەشتی بۆ ئەكرێتەوە

 لێوی ڕۆژوەوان كە بەلغ ئەگرێ

 پەردەی قاپی خوای بۆ لائەبرێ

 كەدەست و دەم و زمانت پاراست

 ئەوسا ئەتوانی بلێی ڕۆژوەوڕاست

 خۆت برسی بیت و هەژارت تێركرد

 ئەوسا بزانە ئیمانت دەركرد

 ڕۆژو پەیڕەوی ڕێی یەزدانیە

 (٩١: ٢٠٠٩وەك نویژو ڕۆژو ڕیایی تیانیە               )پیرەمێرد: 

لای  شاعیر لەبارەی ڕۆژوەوان دەدوێت و باسی مرۆڤی بەڕۆژو دەكات كە چەندە پاداشتی هەیە
خوای گەورەو، و باسی ئەوەش دەكات كە تەنها زگبرسی بون نییە بەڵكو دەبێ تەواوی ئەندامانی جەستەت 
بەڕۆژوبێت تاوەكو پاداشتی لای خوای گەورە وەربگرێت، هەروەها هاوشانی نوێژ ڕۆژوش بۆ ڕیایی نییە 

رن سەرەڕای ئەمانەش شاعیر بەڵكو بۆ خوای گەورەیە بە ڕۆژو دەبین و تاوەكو لە دواڕۆژی پاداشت وەربگ
باسی لەم مانگە ڕۆژوە دەكات كە مانگی هاوینە و ڕۆژوگرتن تیایدا زۆر زەحمەتە. پیرەمێردی شاعیر 

 لەگەورەی شەوی میعراج كە بە جۆشەوە باسی لێوەدەكات و دەڵێت:

 سبەی شەو، شەوی أسراو معراجە

 بە هیچ )نەبی( یەك نەدرا ئەوتاجە

 م الیقین(مەولەوی فەرموی بە )عل

 صار ڕحمە علی العالمین

 من المسجد الحرام الانفس

 الی مسجد الاقصی المقدس

 ئەمە )صریح( نصی قورئانە

 ئەوەی ئینكاری كرد بێ ئیمانە

 شەوەو خەلوەتی، بەینی بارانە

 جێی ڕازو نیازی دەردەدارانە

 شەوەو خەڵوەتە، ماڵ بێ ئەغیارە

 (٣٣: ٢٠٠٩)پیرەمێرد:   گشت عالەم نوستو، دوست خوبەردارە

مەبەستی ئەم هۆنراوەیە گەورەیی پێغەمبەرمانە )د.خ( كە لەم شەوەدا خوای گەورە ئەم پلەیەی 
تەنها بە پێغەمبەری ئێمە داوە چونكە هەركەسێ موسڵمان بێت دەبێت باوەڕی بەوەش هەبێت دەنا بەبێ 

هەروەها چەندان گفتوگۆ لەم شەوەدا كراوە هەروەكو لە قورئانیش دا باسكراوە و  ،ئیمان لە قەڵەم دەدرێت
( نوێژ بوە، دواتر ٥٠لەسەر ئۆمەتەكەی و هەروەكو نوێژكردن بەڵگەی تەواوی بەدەستەوەیە كە سەرەتا )

 ( نوێژ.٥لە نزا و پاڕانەوەی پێغەمبەرمان بو بۆ ئۆمەتەكەی كە بۆتە )

 ئەفسـانەیی: .4
ئەفسانەیەكی تایبەتی خۆیەتی كە وەك هەمیشەیی گومان لەوەدا نییە هەر نەتەوەیەك خاوەن جۆرە 

لە دیوەخانی پیاوماقوڵاندا لە شەوانی زستاندا لەلایەن شاعیران و سەرگوزشتە گێڕاوەكاندا گێڕاوەکاندا. كە 
لە شەوان بە قسەی نەستەق و ئەفسانەیی شەوی زستانیان بەسەربردوە، لەلای گەلی كوردیش سەربردەی 

لای زۆربەی میللەتانی جیهان تایبەت )ڕۆژهەڵات( كە بە  تورێكی ئەفسانەیی كە)كاوەی ئاسنگەر( بۆتە كول
موڵكی خۆیان دەزانن ئەم ئەفسانەیەش تەواوكراوە بە جەژنی نەورۆز لە سەرەتای ساڵی كوردییەوە بۆتە 

ڕۆژی ئازادی و بە ئاماژەی هەڵكردنی ئاگر و لەسەر بەرزترین لوتكەی چیاكانی كوردستان، بۆیە شاعیری 
 گەورە پیرەمێرد  كە بەدامەزرێنەری سرودی ئەم یادە دادەنرێت و دەڵێت:

 یاد كەن برا یاد كەن

 یادی كاوەی ئاسنگەر

 سەر ڕێ و شوێنێ بگرن

 (٤٥: ٢٠٠٩تاكو وەتەن بێتە بەر               )پیرەمێرد: 

بوژاندنەوەی  هەمو ەتوانین بڵێین پیرەمێرد ڕۆڵێكی سەرەكی بینیوە بۆ گێڕانی ئاهەنگی نەورۆزو د
ەكردەوە لە ڕۆژنامەكەیدا لە قوتابخانەی زانستی دەنوسیەوەو بڵاویدنەورۆز نامەیەكی  ،جەژنێكی نەورۆز

ەخوێنرایەوە، ڕۆژی نەورۆز لای شاعیری گەورە زۆر گرینگ بو ئەگەرچی دیا لە شوێنی گێڕانی ئاهەنگەكە 
نەورۆز هەرچی كەموكوڕیەك بایە پەیدایدەكرد و  بەڵام پێویستی ئاهەنگی ،مانگانەیەكی تقاعدی كەمی هەبو

(.  ئەگەرچی ٤٦ـ٤٤، ٢٠٠٩)پیرەمێرد،  هەموكات لەكاتی ئاهەنگدا دەیگوت دەی دەی )نانێكە و شەش یاپراغە(
زۆر لەلایان شتێكی سەیر بو كە بیرێكی  بەهۆی ئاهەنگی نەورۆز توشی زۆر كێشەی كۆنەپەرستی بوە، كە

كارانەوە و بە وێنەی ئەوانەوە بێتە جۆش و خرۆش، چونكە لە هەندێ دیوەخاندا ئاوا گوێی ئەو لاو و هەرزە
بەردەوام بوە لە چالاكییەكانی و بەردەوام نوكی قەڵەمی لەسەر  تانە و توانجی لێدەدرا. هەروەها شاعیر هەر

 كاغەزدا بوە و وتویەتی:

 نیسان بەهاری ئێمەیە وا چاوەڕێی بن     

 كە بێ هەر قەترەیەكی گەوهەرە تەرزەی لەگەڵ نەبێ 

 زستان گەلێك بە زوقم و هەڵابو 

 (٤٨: ٢٠٠٩پاداشتی ئەو هەڵایە بەهارێكی دەركەوێ   )پیرەمێرد:  ئەمانەوێ

 ئەنجام:

ونكە هەر یەك لە )ماددیات و مەعنەوییات(  بەشیكی چتەوە ێچەمكی كولتور هەردو جۆرەكە دەگر -١
 ئەوی تر کولتور پێکناهێنن. لە كار و كردەوەی ڕۆژانەو هیچییان بێسەرەكین 

 بەشێوەیەكی گشتی لە دەقە شیعرییەكانی هەردو شاعیر كولتور پانتاییەكی تەواوی داگیركردوە. -٢

ك بوە كە شاعیر ێبابەتە شیعرەكانی ئەفسانەیی و ئایینی و هەروەها پەندی پێشینان لای پیرەمێرد بەجۆر -٣
 بەخوێنی بوە بەو پەڕی خۆشەویستییەوە دەریدەبڕی. ڵتێكە

 ع بەدیدەكرێت زیاتر كۆمەڵایەتین و باس لە ژیانی لادێیی دەكات.یئەو بابەتانەی لای قان -٤

ع لەگەڵ كولتور تەنها خستنەڕو نییە بەڵكو ڕەخنەگرتنە لە هەندێ دابونەریت یچۆنیەتی مامەڵەكردنی قان -٥
لەگەڵ  و دەخوازێ ەگەرچی بەهۆی ئەو بیر و باوەڕەی كە شاعیر هەیبوە هاوڕاو نەریتە كۆمەڵایەتییەكان، ئ

 دابونەریتە كۆمەڵایەتییەكان  نەك ڕەخنەگرتن.

پیرەمێرد بە مەبەستی زیندو ڕاگرتنی ئەو كولتورە وەكو بابەتی نەورۆز و وەكو هەستێكی نەتەوایەتی  -٦
 هەمیشە بەجۆش و خرۆشەوە ئەم یادەی كردۆتەوە.

كۆتاییشدا گەیشتین بەو ڕاستییەی كە بابەتە كولتورییەكان لای پیرەمێرد زیاتر بەرچاودەكەون، لە  -٧
 .عینەوەك لای قان

The Reflection of Culture in the poems of (Qani and Piramerd) 

This research delves into the profound impact that Qani and Piramerd poems have had on 

culture. The study explores how these works of poetry have shaped cultural expression and 

left an indelible imprint on society. 

Through a careful analysis of these poets' works, this research uncovers the rich influence 

that their poems have had on society over the years. The works of these poets have been 

highly regarded, preserved as a national heritage, and passed down from generation to 

generation. 

Moreover, the study reveals that the language and proverbs used in these poems have 

become part of the cultural fabric and continue to provide guidance and wisdom to present-

day society. 

Overall, this research underscores the importance of understanding the role of poetry in 

shaping culture and addressing cultural issues. By exploring the influence of Qani and 

Piramerd poems on culture, we can gain valuable insights into the cultural dynamics and 

issues that have impacted society for generations. 

